
AkShi Upanishad

அக்ஷ்யுபநிஷத்

யத்ஸப்தபூ⁴மிகாவித்³யாவேத்³யாநந்த³கலேவரம் ।
விகலேவரகைவல்யம் ராமசந்த்³ரபத³ம் ப⁴ஜே ॥
ௐ ஸஹ நாவவது ஸஹ நௌ பு⁴நக்து
ஸஹ வீர்யம் கரவாவஹை ।
தேஜஸ்விநாவதீ⁴தமஸ்து மா வித்³விஷாவஹை ॥
ௐ ஶாந்தி: ஶாந்தி: ஶாந்தி: ॥
ஹரி: ௐ ॥
அத²ஹ ஸாங்க்ரு’திர்ப⁴க³வாநாதி³த்யலோகம் ஜகா³ம ।
தமாதி³த்யம் நத்வா சாக்ஷுஷ்மதீவித்³யயா
தமஸ்துவத் । ௐ நமோ ப⁴க³வதே ஶ்ரீஸூர்யா-
யாக்ஷிதேஜஸே நம: । ௐ கே²சராய நம: ।
ௐ மஹாஸேநாய நம: । ௐ தமஸே நம: ।
ௐ ரஜஸே நம: । ௐ ஸத்த்வாய நம: ।
ௐ அஸதோ மா ஸத்³க³மய । தமஸோ மா ஜ்யோதிர்க³மய ।
ம்ரு’த்யோர்மாऽம்ரு’தம் க³மய । ஹம்ஸோ ப⁴க³வா-
ஞ்சு²சிரூப: ப்ரதிரூப: । விஶ்வரூபம் க்⁴ரு’ணிநம்
ஜாதவேத³ஸம் ஹிரண்மயம் ஜ்யோதீரூபம் தபந்தம் ।
ஸஹஸ்ரரஶ்மி: ஶததா⁴ வர்தமாந: புருஷ:

ப்ரஜாநாமுத³யத்யேஷ ஸூர்ய: । ௐ நமோ
ப⁴க³வதே ஶ்ரீஸூர்யாயாதி³த்யாயாக்ஷிதேஜஸேऽஹோவாஹிநி
வாஹிநி ஸ்வாஹேதி । ஏவம் சாக்ஷுஷ்மதீவித்³யயா ஸ்துத:
ஶ்ரீஸூர்யநாராயண:ஸுப்ரீதோऽப்³ரவீச்சாக்ஷுஷ்மதீ-
வித்³யாம் ப்³ராஹ்மணோ யோ நித்யமதீ⁴தே ந தஸ்யாக்ஷிரோகோ³
ப⁴வதி । ந தஸ்ய குலேऽந்தோ⁴ ப⁴வதி । அஷ்டௌ
ப்³ராஹ்மணாந்க்³ராஹயித்வாத² வித்³யாஸித்³தி⁴ர்ப⁴வதி ।

அக்ஷ்யுபநிஷத்

ய ஏவம் வேத³ஸ மஹாந்ப⁴வதி ॥ 1॥
அத²ஹ ஸாங்க்ரு’திராதி³த்யம் பப்ரச்ச² ப⁴க³வந்-
ப்³ரஹ்மவித்³யாம் மே ப்³ரூஹீதி । தமாதி³த்யோ ஹோவாச ।
ஸாங்க்ரு’தே ஶ‍்ரு’ணு வக்ஷ்யாமி தத்த்வஜ்ஞாநம் ஸுது³ர்லப⁴ம் ।
யேந விஜ்ஞாதமாத்ரேண ஜீவந்முக்தோ ப⁴விஷ்யஸி ॥1॥
ஸர்வமேகமஜம் ஶாந்தமநந்தம் த்⁴ருவமவ்யயம் ।
பஶ்யந்பூ⁴தார்த²சித்³ரூபம் ஶாந்த ஆஸ்வ யதா²ஸுக²ம் ॥ 2॥
அவேத³நம் விது³ர்யோக³ம் சித்தக்ஷயமக்ரு’த்ரிமம் ।
யோக³ஸ்த:²குரு கர்மாணி நீரஸோ வாத² மா குரு ॥ 3॥
விராக³முபயாத்யந்தர்வாஸநாஸ்வநுவாஸரம் ।
க்ரியாஸூதா³ரரூபாஸு க்ரமதே மோத³தேऽந்வஹம் ॥ 4॥
க்³ராம்யாஸு ஜட³சேஷ்டாஸு ஸததம் விசிகித்ஸதே ।
நோதா³ஹரதி மர்மாணி புண்யகர்மாணி ஸேவதே ॥ 5॥
அநந்யோத்³வேக³காரீணி ம்ரு’து³கர்மாணி ஸேவதே ।
பாபாத்³பி³பே⁴தி ஸததம் ந ச போ⁴க³மபேக்ஷதே ॥ 6॥
ஸ்நேஹப்ரணயக³ர்பா⁴ணி பேஶலாந்யுசிதாநி ச ।
தே³ஶகாலோபபந்நாநி வசநாந்யபி⁴பா⁴ஷதே ॥ 7॥
மநஸா கர்மணா வாசா ஸஜ்ஜநாநுபஸேவதே ।
யத:குதஶ்சிதா³நீய நித்யம் ஶாஸ்த்ராண்யவேக்ஷதே ॥ 8॥
ததா³ஸௌ ப்ரத²மாமேகாம் ப்ராப்தோ ப⁴வதி பூ⁴மிகாம் ।
ஏவம் விசாரவாந்ய:ஸ்யாத்ஸம்ஸாரோத்தரணம் ப்ரதி ॥ 9॥
ஸ பூ⁴மிகாவாநித்யுக்த: ஶேஷஸ்த்வார்ய இதி ஸ்ம்ரு’த: ।
விசாரநாம்நீமிதராமாக³தோ யோக³பூ⁴மிகாம் ॥ 10॥
ஶ்ருதிஸ்ம்ரு’திஸதா³சாரதா⁴ரணாத்⁴யாநகர்மண: ।
முக்²யயா வ்யாக்²யயாக்²யாதாஞ்ச்²ரயதி ஶ்ரேஷ்ட²பண்டி³தாந் ॥ 11॥
பதா³ர்த²ப்ரவிபா⁴க³ஜ்ஞ: கார்யாகார்யவிநிர்ணயம் ।
ஜாநாத்யதி⁴க³தஶ்சாந்யோ க்³ரு’ஹம் க்³ரு’ஹபதிர்யதா² ॥ 12॥
மதா³பி⁴மாநமாத்ஸர்யலோப⁴மோஹாதிஶாயிதாம் ।

ப³ஹிரப்யாஸ்தி²தாமீஷத்யஜத்யஹிரிவ த்வசம் ॥ 13॥
இத்த²ம்பூ⁴தமதி: ஶாஸ்த்ரகு³ருஸஜ்ஜநஸேவயா ।
ஸரஹஸ்யமஶேஷேண யதா²வத³தி⁴க³ச்ச²தி ॥ 14॥
அஸம்ஸர்கா³பி⁴தா⁴மந்யாம் த்ரு’தீயாம் யோக³பூ⁴மிகாம் ।
தத: பதத்யஸௌ காந்த: புஷ்பஶய்யாமிவாமலாம் ॥ 15॥
யதா²வச்சா²ஸ்த்ரவாக்யார்தே² மதிமாதா⁴ய நிஶ்சலாம் ।
தாபஸாஶ்ரமவிஶ்ராந்தைரத்⁴யாத்மகத²நக்ரமை: ।
ஶிலாஶய்யாஸநாஸீநோ ஜரயத்யாயுராததம் ॥ 16॥
வநாவநிவிஹாரேண சித்தோபஶமஶோபி⁴நா ।
அஸங்க³ஸுக²ஸௌக்²யேந காலம் நயதி நீதிமாந் ॥ 17॥
அப்⁴யாஸாத்ஸாது⁴ஶாஸ்த்ராணாம் கரணாத்புண்யகர்மணாம் ।
ஜந்தோர்யதா²வதே³வேயம் வஸ்துத்³ரு’ஷ்டி: ப்ரஸீத³தி ॥ 18॥
த்ரு’தீயாம் பூ⁴மிகாம் ப்ராப்ய பு³த்³தோ⁴ऽநுப⁴வதி ஸ்வயம் ॥ 19॥
த்³விப்ரகாரஸம்ஸர்க³ம் தஸ்ய பே⁴த³மிமம் ஶ்ருணு ।
த்³விவிதோ⁴ऽயமஸம்ஸர்க:³ஸாமாந்ய: ஶ்ரேஷ்ட² ஏவ ச ॥ 20॥
நாஹம் கர்தா ந போ⁴க்தா ச ந பா³த்⁴யோ ந ச பா³த⁴க: ।
இத்யஸஞ்ஜநமர்தே²ஷு ஸாமாந்யாஸங்க³நாமகம் ॥ 21॥
ப்ராக்கர்மநிர்மிதம் ஸர்வமீஶ்வராதீ⁴நமேவ வா ।
ஸுக²ம் வா யதி³ வா து:³க²ம் கைவாத்ர தவ கர்த்ரு’தா ॥ 22॥
போ⁴கா³போ⁴கா³ மஹாரோகா:³ஸம்பத:³ பரமாபத:³ ।
வியோகா³யைவ ஸம்யோகா³ஆத⁴யோ வ்யாத⁴யோ தி⁴யாம் ॥ 23॥
காலஶ்ச கலநோத்³யுக்த:ஸர்வபா⁴வாநநாரதம் ।
அநாஸ்த²யேதி பா⁴வாநாம் யத³பா⁴வநமாந்தரம் ।
வாக்யார்த²லப்³த⁴மநஸ:ஸமாந்யோऽஸாவஸங்க³ம: ॥ 24॥
அநேந க்ரமயோகே³ந ஸம்யோகே³ந மஹாத்மநாம் ।
நாஹம் கர்தேஶ்வர: கர்தா கர்ம வா ப்ராக்தநம் மம ॥ 25॥
க்ரு’த்வா தூ³ரதரே நூநமிதி ஶப்³தா³ர்த²பா⁴வநம் ।
யந்மௌநமாஸநம் ஶாந்தம் தச்ச்²ரேஷ்டா²ஸங்க³ உச்யதே ॥ 26॥

ஸந்தோஷாமோத³மது⁴ரா ப்ரத²மோதே³தி பூ⁴மிகா ।
பூ⁴மிப்ரோதி³தமாத்ரோऽந்தரம்ரு’தாங்குரிகேவ ஸா ॥ 27॥
ஏஷா ஹி பரிம்ரு’ஷ்டாந்த:ஸம்ந்யாஸா ப்ரஸவைகபூ: ⁴ ।
த்³விதீயாம் ச த்ரு’தீயாம் ச பூ⁴மிகாம் ப்ராப்நுயாத்தத: ॥ 28॥
ஶ்ரேஷ்டா²ஸர்வக³தா ஹ்யேஷா த்ரு’தீயா பூ⁴மிகாத்ர ஹி ।
ப⁴வதி ப்ரோஜ்ஜி²தாஶேஷஸங்கல்பகலந: புமாந் ॥ 29॥
பூ⁴மிகாத்ரிதயாப்⁴யாஸாத³ஜ்ஞாநே க்ஷயமாக³தே ।
ஸமம் ஸர்வத்ர பஶ்யந்தி சதுர்தீ²ம் பூ⁴மிகாம் க³தா: ॥ 30॥
அத்³வைதே ஸ்தை²ர்யமாயாதே த்³வைதே ச ப்ரஶமம் க³தே ।
பஶ்யந்தி ஸ்வப்நவல்லோகம் சதுர்தீ²ம் பூ⁴மிகாம் க³தா: ॥ 31॥
பூ⁴மிகாத்ரிதயம் ஜாக்³ரச்சதுர்தீ²ஸ்வப்ந உச்யதே ॥ 32॥
சித்தம் து ஶரத³ப்⁴ராம்ஶவிலயம் ப்ரவிலீயதே ।
ஸத்த்வாவஶேஷ ஏவாஸ்தே பஞ்சமீம் பூ⁴மிகாம் க³த: ॥ 33॥
ஜக³த்³விகல்போ நோதே³தி சித்தஸ்யாத்ர விலாபநாத் ।
பஞ்சமீம் பூ⁴மிகாமேத்ய ஸுஷுப்தபத³நாமிகாம் ।
ஶாந்தாஶேஷவிஶேஷாம்ஶஸ்திஷ்ட²த்யத்³வைதமாத்ரக: ॥ 34॥
க³லிதத்³வைதநிர்பா⁴ஸோ முதி³தோऽத:ப்ரபோ³த⁴வாந் ।
ஸுஷுப்தமந ஏவாஸ்தே பஞ்சமீம் பூ⁴மிகாம் க³த: ॥ 35॥
அந்தர்முக²தயாதிஷ்ட²ந்ப³ஹிர்வ்ரு’த்திபரோऽபி ஸந் ।
பரிஶ்ராந்ததயா நித்யம் நித்³ராலுரிவ லக்ஷ்யதே ॥ 36॥
குர்வந்நப்⁴யாஸமேதஸ்யாம் பூ⁴மிகாயாம் விவாஸந: ।
ஷஷ்டீ²ம் துர்யாபி⁴தா⁴மந்யாம் க்ரமாத்பததி பூ⁴மிகாம் ॥ 37॥
யத்ர நாஸந்நஸத்³ரூபோ நாஹம் நாப்யஹங்க்ரு’தி: ।
கேவலம் க்ஷீணமநநமாஸ்தேऽத்³வைதேऽதிநிர்ப⁴ய: ॥ 38॥
நிர்க்³ரந்தி:² ஶாந்தஸந்தே³ஹோ ஜீவந்முக்தோ விபா⁴வந: ।
அநிர்வாணோऽபி நிர்வாணஶ்சித்ரதீ³ப இவ ஸ்தி²த: ॥ 39॥
ஷஷ்ட்²யாம் பூ⁴மாவஸௌ ஸ்தி²த்வா ஸப்தமீம் பூ⁴மிமாப்நுயாத் ॥ 40॥

விதே³ஹமுக்ததாத்ரோக்தா ஸப்தமீ யோக³பூ⁴மிகா ।
அக³ம்யா வசஸாம் ஶாந்தா ஸா ஸீமா ஸர்வபூ⁴மிஷு ॥ 41॥
லோகாநுவர்தநம் த்யக்த்வா த்யக்த்வா தே³ஹாநுவர்தநம் ।
ஶாஸ்த்ராநுவர்தநம் த்யக்த்வா ஸ்வாத்⁴யாஸாபநயம் குரு ॥ 42॥
ஓங்காரமாத்ரமகி²லம் விஶ்வப்ராஜ்ஞாதி³லக்ஷணம் ।
வாச்யவாச்யகதாபே⁴தா³பே⁴தே³நாநுபலப்³தி⁴த: ॥ 43॥
அகாரமாத்ரம் விஶ்வ:ஸ்யாது³காரதைஜஸ:ஸ்ம்ரு’த: ।
ப்ராஜ்ஞோ மகார இத்யேவம் பரிபஶ்யேத்க்ரமேண து ॥ 44॥
ஸமாதி⁴காலாத்ப்ராகே³வ விசிந்த்யாதிப்ரயத்நத: ।
ஸ்து²லஸூக்ஷ்மக்ரமாத்ஸர்வம் சிதா³த்மநி விலாபயேத் ॥ 45॥
சிதா³த்மாநம் நித்யஶுத்³த⁴பு³த்³த⁴முக்தஸத³த்³வய: ।
பரமாநந்த³ஸந்தே³ஹோ வாஸுதே³வோऽஹஓமிதி ॥ 46॥
ஆதி³மத்⁴யாவஸாநேஷு து:³க²ம் ஸர்வமித³ம் யத: ।
தஸ்மாத்ஸர்வம் பரித்யஜ்ய தத்த்வநிஷ்டோ² ப⁴வாநக⁴ ॥ 47॥
அவித்³யாதிமிராதீதம் ஸர்வாபா⁴ஸவிவர்ஜிதம் ।
ஆநந்த³மமலம் ஶுத்³த⁴ம் மநோவாசாமகோ³சரம் ॥ 48॥
ப்ரஜ்ஞாநக⁴நமாநந்த³ம் ப்³ரஹ்மாஸ்மீதி விபா⁴வயேத் ॥ 49॥
இத்யுபநிஷத் ॥
ௐ ஸஹ நாவவது । ஸஹ நௌ பு⁴நக்து । ஸஹ வீர்யம் கரவாவஹை ।
தேஜஸ்விநாவதீ⁴தமஸ்து மா வித்³விஷாவஹை ॥
ௐ ஶாந்தி: ஶாந்தி: ஶாந்தி: ॥
ஹரி: ௐ தத்ஸத் ॥
இத்யலக்ஷ்யுபநிஷத் ॥

